
Prvak svijeta Vladimir Kramnik nije previše turnirski
aktivan. Ono malo što je igrao pokazalo je da je
trenutno najjači igrač na svijetu. Kao što je poz-

nato, u meču za titulu svjetskog prvaka je nadigrao To-
palova; u Monaku, u martu, bio je više nego ubjedljiv
pobijedivši sa čitava dva poena prednosti ispred
Ananda u kombinaciji ubrzanog šaha i igranja ”na sli-
jepo”; u aprilu je u ubrzanom šahu u meču od osam
partija pobijedio i vječitog rivala Leku na njegovom te-
renu u Miškolcu.
Početkom maja na red je došao jedan iz još mlađe ge-
neracije, raniji juniorski prvak svijeta Levon Aronijan iz
Armenije. U Armeniji je izuzetno popularan, kao nekad
Tigran Petrosjan. Imao je volju okušati sreću protiv
prvaka svijeta i ta želja mu je ispunjena. Pošto je pred-
sjednik Vlade istovremeno i predsjednik Šahovskog
saveza, to i nije bilo naročito teško. Meč od šest partija
za tri dana nije predstavljao naporan tempo, jer jedna
partija traje maksimalno sat vremena. I organizatori
nisu zažalili. Njihov ljubimac Aronijan je deklasirao
Kramnika. Rezultat 4: 2. Ono što Kramnika još više boli
su tri izgubljene partije zaredom. Vjerovatno se ni on
sam ne može sjetiti kad je u cugu izgubio tri puta.
Poslije mnogo godina ponovo se igraju stari dobri me-
čevi kandidata kako bi se dobio izazivač svjetskom
prvaku. Startuje se sa četvrtfinalom za koji mjesec gdje
Aronijana čeka vrlo težak protivnik, Magnus Carlsen iz
Norveške, koji je konstantno u uzlaznoj formi.
Još nekoliko riječi o šahu u Armeniji. Prije četiri godine
su osnovali i šahovsku akademiju gdje talentovani ju-

niori imaju sve uslove za brzi razvoj. I već su počeli ”iz-
bacivati” kvalitetne igrače. Armenija je mala zemlja, ali
šahovska velesila. Ne zaboravimo da su i pobjednici
posljednje Olimpijade u Torinu

Aronian - Kramnik
1.d4 d5 2.c4 c6 3.Sf3 Sf6 4.Sc3 e6 5.e3 Sbd7 6.Dc2
Omiljenji izbor mladog Armenca. Sistem sa Dc2+g4 je
igrao mnogo puta. [6.Ld3 je glavna alternativa, ali mis-
lim da je ovaj ogranak sve manje i manje popularan, jer
je analiziran do dna i nema puno mjesta za novosti.]
6...Ld6 7.g4 dxc4 [7...Sxg4 8.Tg1 f5 je isto moguće
(poznata je varijanta 8...Sh6 9.Txg7?? Df6!) ; 7...Lb4 je
popularna alternativa. Crni se bori za e4-polje; 7...h6]
8.Lxc4 Sd5 9.Se4 [9.e4!? Sxc3 10.bxc3 daje bijelom
moćan centar i dobar razvoj, ali pješak na g4 uništava
sliku.] 9...Le7 10.Ld2 b6 lovac će biti vrlo koristan na
a8-h1 diagonali, koju je bijeli oslabio. 11.Sg3 0–0 Mis-
lim da Kramnik nije osjetio koliko je opasan tip pozicije
koja nastaje u partiji. [11...Lb7 12.e4 Sb4 13.Db3 i nije
lako pojačati igru crnog.; 11...Sb4 12.Db3 a5 13.a3 a4
14.Dd1 isto ne rješava probleme;] 12.e4! Sb4 13.Db3
c5 14.Lxb4! Lišavajući se lovačkog para, bijeli osigu-
rava centar. [14.0–0 je neprecizno zbog 14...a5!]
14...cxb4 15.0–0 a6 16.De3 b5 17.Ld3 Sasvim solidna
konstrukcija. Bijeli koncentriše snage u centru i na kral-
jevom krilu. Crni ne posjeduje jasan majoritet na dami-
nom krilu. 17...Lb7 18.g5 Tc8 19.Tad1 Db6 [Na
19...Sb6 slijedi 20.b3 i nije jasno šta je crni postigao, jer
20...Tc3 21.Se2 tjera topa nazad.] 20.Lb1 Tfd8 21.h4

Sf8
22.h5 Tc7 23.Df4 Ld6 24.e5 Le7 25.Le4 Bijeli želi da
brže-bolje neutrališe moćnog lovca. 25...Lc8 [25...Lxe4
26.Sxe4 sa strašnim pritiskom.] 26.Lb1 Lb7 27.Le4
Lc8 28.Kh2 Aronian, iako već vodi 2–1 u meču, izbje-
gava ponavljanje poteza. [28.h6 Sg6! nije jasno.]
28...Tcd7 29.Lb1 Lb7 30.Se4 Lxe4 Crni mora da rea-
guje, jer je bijeli već prijetio Sf6+. 31.Lxe4 g6 32.hxg6
Sxg6 33.De3 Lf8 34.Kg2 Trijumf strategije bijelog -
crni je bez protivigre! 34...Lg7 35.Th1 Pozicija je u po-
zicionom smislu sasvim dobivena za bijelog. Kramnik
pokušava još par trikova: 35...Db8 36.Tc1 Da7 37.Th3
Txd4 38.Td1 [38.Sxd4 Dxd4 39.Dxd4 Txd4 40.Tc8+
Lf8 41.Lxg6 hxg6 42.Ta8 i bijeli dobiva bez većih pro-
blema, ali bi partija potrajala duže.] 38...Sf4+!?
[38...Lxe5 39.Sxe5 Sxe5 40.Txh7! i prijetnje g6/Tdh1
odlučuju.] 39.Kh2 Se2 [39...Sxh3 40.Kxh3 Lxe5
41.Sxe5 Dc5 42.Sf3 itd.] 40.Td2! Tipično rješenje za
Levona. 40...Lxe5+ 41.Sxe5 Dc7 42.Lxh7+ Kf8
43.Txe2 Mislim da je kvalitet partije sasvim visok za
brzi šah, čak u analizama nisam bio u stanju da nađem
odlučujuću grešku Kramnika. 1–0

Paša - čimbur

Iznenada u kišnoj noći Hrusti Omiću
u bijeljinskoj Hambar-mahali bahnu
Avdo Čučo na sijelo.

- Hoćeš li rakiju? - pomalo začuđen
upita Hrusto.
- E, ta ti valja, Hrusto, polahko ćemo
popiti po nekoliko rakijica, a onda će
valjda stati i ova kiša, pa da rahat
odem kući.
Hrusto donese pola litre rakije i meze,
nali rakiju u fildžane, te poče njihovo
kuckanje i pijuckanje.
- Svaka ti čast, Hrusto, dobra ti je
rakija, gdje si je nabavio, veli Čučo
nakon što je eksirao prvi fildžan rakije.
- Donio mi čovjek iz Rahića, skupa je,
ali eto i ti kažeš da je dobra, odgovori
Hrusto.
- E, kad spomenu Rahić, Hrusto, da ti
ispričam jednu zgodu otuda. Bio ja,
znaš, kočijaš Himzibegov, kad je on
bio poslanik, te ga fijakerom odvezem
u Rahić da obiđe birače. U jednom
lijepom voćnjaku dočekaju Rahićani
Himzibega, a onda meni, koji sam se
izdvojio u kraj voćnjaka, priđe jedan
Rahićanin i upita me šta Beg voli jesti,
te mu ja rekoh: Ispržite mu paša-
čimbur, ali ni meso, ni luk, ni jaja ne
smiju biti dobro isprženi, nego nako. I
još tom čovjeku ja šapnem da meni
donese malo rakije, a mezeta ne
treba.
Domalo, čovjek preda me stavi rakiju,
a kad su pred Bega turili ovlaš pržen
paša-čimbur, on zabode viljušku u
tanjir, pa kaza: „Ja nisam za jelo,
odnesite ovo mom kočijašu!“ Ustvari,
Hrusto, Himzibeg voli dobro pečen
paša-čimbur, a ja obratno i zato sam
slago Rahićanima u svoju korist. Tako
sam ja uz Bega plaho lijepo jeo i pio,
završi Čučo svoju priču iz Rahića, uz
pijuckanje Hrustine rakije.
- Hajde, uzdravlje, živili, kaza
oraspoloženi Hrusto, a onda vidje da
su njih dvojica popili pola litre rakije uz
Čučinu priču. Kiša ne prestaje padati.
- Da ja, Čučo, tebi donesem kišobran,
pa idi, ko zna kad će ova kiša prestati
da pada.
- Ma, staće kiša, Hrusto, kad mi
popijemo još jednu polovku rakije... I
donesi nam što drugo za mezu, ne
mogu više ovog sira.
- Pa šta bi htio, da ti ispečem paša-
čimbur. E, bogami, nisam ja iz Rahića,
Čučo, kaza Hrusto, te ode i donese
rakiju i malo mladog kajmaka. Ali,
nakon što popiše litar rakije i pojedoše
meze, niti kiša stade, niti Čučo ustade.
Zato ustade Hrusto, donese kišobran,
isprati Čuču do avlijskih vrata i kaza
mu na uho: «Kad drugi put dođeš,
neka to ne bude kad kiša pada. Tada
ćeš mi kazati je li paša-čimbur kriv što
ti ne ostade kod Himzibega kočijaš do
penzije.»

***                                                  
Paša je titula visokih civilnih
dostojanstvenika i vojnih lica, kao
visoki čin. Titula paša stavlja se iza
imena (Rizvan-paša, Ali-paša). A
čimbur je jelo od jaja. Paša-čimbur je
kad su jaja pečena na poprženom
sitnom mesu i luku, a može se dodati
još mirođija. Paša-čimbur su jeli paše,
begovi, age, gazde...

Arojan deklasirao
Kramnika

Rješenje: 1...Dh4+ 2.Kg1, Dh1 mat

